
Jačanje rešenja cirkularne ekonomije za sakupljanje i reciklažu morskog otpada u Jadransko-jonskom 
regionu ima za cilj da testira izvodljivost naučno zasnovanog tehničkog sistema cirkularnog upravljanja za 
tretman morskog otpada, kroz implementaciju mobilnog postrojenja za oporavak. BLUECIRCLE projektom 
će se sprovesti pilot akcije u različitim regionima od interesa kako bi se testirala izvodljivost ovog sistema 
za reciklažu morskog otpada. 
 
Prva faza projekta, fokusira se na sprovođenje dubinskih istraživanja i analiza na teritorijama ADRION, 
kako bi se razvili zajednički protokoli za uzorkovanje i karakteristike morskog otpada. Stručni kadar će 
razviti mobilno postrojenje za reciklažu pilotskih razmjera koje je sposobno za efikasno odvajanje 
materijala morskog otpada na osnovu njihovih karakteristika.  
 
Tokom druge faze, svi partneri će proći obuku za sakupljanje morskog otpada. Svi partneri će sakupiti i 
poslati relevantne uzorke morskog otpada na obradu u pilot projektima. Partneri će sarađivati sa 
stručnjcima, kako bi sproveli pilot projekte u regionima Bari i Drač radi testiranja izvodljivosti prototipa 
postrojenja za reciklažu u ADRION oblastima. Uspješna implementacija ovih projekata će dovesti do 
poboljšanih sistema upravljanja i povećanih kapaciteta za povećanje aktivnosti sakupljanja. 
 
Na kraju, treća faza projekta BLUECIRCLE posvećena je podizanju svijesti i promociji održivih praksi 

vezanih za morski otpad i održivost među različitim ciljnim grupama. Uključuje tematske laboratorije za 

reciklažu, tehničke radionice i završnu tehničku konferenciju. Aktivnosti sprovedene u ovoj fazi imaju za 

cilj da angažuju građane, zainteresovane strane i partnere, što dovodi do povećanja svijesti i 

uspostavljanja međunarodnog sporazuma među partnerima na projektu. Zainteresovane strane i 

partneri će potpisati međunarodne sporazume koji osiguravaju posvećenost nastavku rada u oblasti 

reciklaže morskog otpada. 



Glavni cilj projekta BLUECIRCLE je poboljšanje upravljanja morskim otpadom u ciljanim oblastima, uz 

istovremeno promovisanje principa cirkularne ekonomije. Ostvarivanjem ciljeva projekta, kao što su 

razvoj postrojenja za reciklažu, sprovođenje pilot akcija i podizanje svijesti, projekat će doprinjeti čistijim 

obalama, smanjenju zagađenja mora i usvajanju održivih praksi upravljanja otpadom.  

 

Više informacija o projektu možete pronaći na Bluecircle website: https://bluecircle.interreg-ipa-

adrion.eu/ 

